
Pecyn Astudio 

Y line‐up: 

  

·   Cyfweliad ffilm 1 

·   Rock Chick 
·   Ska 
·   Bez 
·   Roz in Furs 
·   And a er all 

·   Slam 

·   Backing vocals 
·   Offerynnol 
·   Cerdd 
·   All of us Stand 
·   Is a Car (Hair) 
·   Solo Roz ‐ Fflamenco Araf 

·   Cyfweliad ffilm 2 

·   Come Take My Heart 

·   Crash 
·   Overdose 
·   Rewind 

Croeso i Becyn Astudio Earthfall. 

  

Mae'r  pecyn  astudio  hwn wedi'i  gynllunio  i  roi  cipolwg  ar  y  themâu  a'r  dyfeisiau  coreograffig  a 

ddefnyddiwyd  i  greu  cynhyrchiad  Earthfall  'GIG'.  Mae  GIG  Earthfall  yn  gyfuniad  cyflawn  o 

ddawnswyr a cherddorion – a dawnswyr fel cerddorion – sy'n portreadu band roc fel teulu talentog, 

hynod  ddifyr,  llawn  egni,  ond  teulu  hefyd  sy'n  llawn  o  broblemau  a  thensiynau. Mae  GIG  yn 

adlewyrchu'r byd allanol o'r tu mewn  i waliau'r s wdio, ac yn tynnu ar ddigwyddiadau a nara fau 

trasicomig yn hanes cherddoriaeth roc a cherddoriaeth gyfoes. 

Earthfall 
 

Ffurfiwyd Earthfall ym 1989 gan Jessica Cohen a Jim Ennis gyda pholisi o greu coreograffi radical a'i 

uno â cherddoriaeth fyw a delweddau grymus. Buan yr enillodd y cwmni enw da fel enghrai  loyw 

o  theatr ddawns arloesol. Mae gwaith Earthfall, sy'n seiliedig ar bynciau penodol, yn ymwneud â 

chwilio  am  onestrwydd  personol,  angerdd  ac  economi  mewn  perfformiad  corfforol  er  mwyn  cynhyrchu 

gwaith safonol a dwys. Mae Earthfall wedi perfformio ledled y byd mewn nifer o wyliau mawr ac wedi 

ymddangos  ar  ddarllediadau  teledu  a  radio  niferus.  Derbyniodd  y  cwmni  sawl  gwobr  am 

berfformiadau byw a gwaith ffilm, gan gynnwys Gwobr BAFTA Cymru am y Ffilm Fer Orau (Too Old 

to  Dream)  ac  enwebiad  am  wobr  BAFTA  Cymru  ar  gyfer  y  Ffilm  Fer  Orau  yn  2010  (Gravitas 

Postcards). 

Cyflwyniad 

GIG 

O harmoni daw anghytgord 

Mae GIG yn gipolwg ar fand wrth iddo berfformiad ac ymarfer, ac ar fywyd mewn byd sydd wedi'i 

wahanu o reali  normal y byd tu allan. Mae'r perfformiad yn ceisio diffinio'r bydoedd hyn trwy 

gyfrwng caneuon, ffilm a dawnsfeydd eithafol o gariad a chasineb. Cawn olwg ar y perthnasau 

cythryblus a byrhoedlog, a'r dadleuon a'r cymodi meddw, wrth  i'r band geisio gwneud synnwyr 

o'u byd.   

Lluniau: Hugo Glendinning 2009 © 



 

‘GIG’ ‐ Hydref 2009/Gwanwyn 2010 

Rosalind Brooks Derbyniodd  hyfforddiant  yn  Ysgol Ddawns  Kate  Simmons, 

cyn parhau yn Ysgol Ddawns Gyfoes Llundain,  lle cwblhaodd ei hyfforddiant 

yn 2005. Ers hynny mae hi wedi gweithio gyda Mr a Mrs Clarke, Firenza Guidi, 

James Roberts, Sean Tuan  John ac Earthfall. Bu Rosalind yn gweithio gydag 

Earthfall  ers  2007,  ac  fe  berfformiodd  yn  Gravitas,  Gig  a  The  Factory,  yn 

ogystal â chwblhau dwy ffilm ddawns ar gyfer y sinema.  

Y Cwmni Cyfredol 

Siôn Orgon Bu Siôn yn gweithio yn y diwydiant cerddoriaeth ers 15 mlynedd ac 

yn  ystod  y  cyfnod  hwnnw,  teithiodd  yn  rhyngwladol  fel  cerddor  sesiwn  a 

chydweithio  ag  ar s aid  megis  Jesus  Jones,  Thighpaulsandra  a'r  Waterboys. 

Mae Siôn yn ar st arbrofol hefyd ac yn treulio'r rhan fwyaf o'i amser yn gweithio 

fel  peiriannydd  sain,  yn  cyfansoddi  caneuon  ac  yn  cynhyrchu.  Ymunodd  ag 

Earthfall ym mis Chwefror 2008 fel cyd‐gyfansoddwr ac aml‐offerynnwr.  

Lara  Ward  Enillodd  Lara  radd  BA  Anrhydedd  mewn  Dawns  ym 

Mhrifysgol  Caer  yn  2002.  Dechreuodd  ei  gyrfa  broffesiynol  gydag 

Ensemble  Cymru,  y  Dance  Collec ve  yng  Ngogledd  Cymru  a 

Solarference. Ymunodd Lara ag Earthfall ym mis Chwefror 2008 ac fe 

gyd‐ddyfeisiodd a pherfformio tri chynhyrchiad teithiol a dwy ffilm. 

Beth Powlesland Hyfforddwyd Beth yn Ysgol Ddawns Rita Barker, Moseley, 

ac  wedi  hynny  ym Mhrifysgol  Bath  Spa.  Gweithiodd  gyda  Helen  Bagget, 

Mafalda DeVille, Theatr Iolo, Caroline Sabin, Lisa‐May Thomas a Gerald Tyler. 

Mae hi hefyd  yn dyfeisio'i  gwaith ei hun. Ymunodd  ag Earthfall  yn 2008  a 

bu'n gyfrifol am gyd‐greu a pherfformio tri chynhyrchiad teithiol a dwy ffilm.  

Frank  Naughton  Mae  Frank  wedi  gweithio  gyda  Blue  Innocence,  MC 

Mabon, Nemesis, RocketGoldStar, Spiritualised a Thighpaulsandra, ac wedi 

perfformio hefyd mewn dwy 'John Peel Session'. Mae'n awdur caneuon ac 

wedi  recordio,  chwarae  a  chynhyrchu  recordiau  gyda nifer o  ar s aid  a 

bandiau. Bu'n cyfansoddi ac yn perfformio gydag Earthfall ers 2004.  

Michael Williams  Ymunodd Michael  â  Chwmni  Dawns  Cenedlaethol  Ieuenc d 

Cymru  yn  2003.  Parhaodd  â'i  hyfforddiant  dawns  ym Mhrifysgol  Roehampton, 

Llundain. Ers graddio, gweithiodd gyda choreograffwyr megis Douglas Comely o 

Gwmni Dawns Dynion, Toni Mira, a Henri Oguike. Ymunodd Michael ag Earthfall 

yn 2008.  

Tîm Ar s g: Cyfarwyddwyr Ar s g: Jessica Cohen a Jim Ennis | Cynlluniwyd gan: Mike 

Brookes | Sain gan: Felix Otaola | Goleuadau a Delweddau gan: Edmund McKay | Ffilm ac 

Animeiddio gan: Gerald Tyler a Jim Ennis | Ffotograffiaeth: Hugo Glendinning 

Roz in Furs 
Cyfres  gymhleth  o  gamau  a  symudiadau  wedi'u 

hamseru'n  fanwl; mae'r  symudiad  yn  'teithio'  ar  gryn 

gyflymder  trwy'r gofod dan  sylw, ac yn gwau ei ffordd 

rhwng  meicroffonau,  drymiau  ac  allweddellau.  Mae'r 

rhan  hon  yn  dechrau  gyda  symudiad  gan  ddawnsiwr 

unigol  ond  gan  fod  y  coreograffi  yn  symud  trwy'r  set 

cyfan, mae'r  dawnswyr  eraill  yn  ymuno  yn  y  patrwm 

ailadroddus ac mae'r holl berfformwyr yn dawnsio i'r un 

curiad â'i gilydd. 

Mae'r patrymau a'r camau cyflym yn atgoffa rhywun o 

gamau'r  ddawns  Geltaidd  draddodiadol  ‐  ond  mae'r 

symudiad  yn  fwy  amrwd,  yn  fwy  o  stomp  greddfol,  a 

thrwy  hynny  llwyddir  i  osgoi  unrhyw  gynodiadau 

'Riverdance'‐aidd. 

Dyfeisiau Coreograffig 

Bez 
Symudiad cyflym, ailadroddus, didosturi o gorfforol wedi'i ddylanwadu gan Bez o'r Happy Mondays. 

Mae'r dawnswyr yn gweithredu symudiad sy'n cael ei berfformio a'i ailadrodd â chymaint o egni a 

grym â phosib, yn unol â  rhythm y gerddoriaeth; maent yn dal a  hyd yn oed pan  fyddant wedi 

blino'n  llwyr,  tan  ddiwedd  y  gân. Mae'r  symudiad  yn  cynnwys  amrywiadau  strwythurol  syml,  fel 

newid cyfeiriad, neu drawsffurfio symudiad unigol yn symudiad grŵp neu symudiad cydamserol, a 

chynnwys  eiliadau niwtral  ‐ hynny  yw pan  fydd  y dawnswyr  yn  'cymryd hoe' neu'n  cymryd  rhan 

mewn  gweithgaredd  corfforol  ymarferol  (yfed  dŵr,  er  enghrai ).  Trwy  hynny  ychwanegir 

dimensiwn newydd at y dilyniant. 

Dyfeisiau Coreograffig: dulliau a ddefnyddir i greu, 
newid a/neu ddatblygu symudiad  

Dyfeisiau Coreograffig 

And A er All 
Mae'r ddeuawd hon yn cynnwys cyfres o symudiadau ac yn gwneud defnydd o gydbwysedd, cyswllt 

corfforol  a  chodi. Mae'r  argraff  gyffredinol  yn  un  o  gyfeillgarwch  dwfn. Mae'r  symudiadau  yn 

delynegol ac  yn  llifo. Yn  fwy na dim, mae  i'r  symudiadau  gydraddoldeb a  rhyngddibyniaeth ond 

mewn  rhai  ohonynt,  mae  un  dawnsiwr  yn  fwy  'cefnogol',  h.y.  yn  dal  y  llall  os  bydd  yn  colli 

cydbwysedd, hyd yn oed am ennyd.  

Slam 
Mae'r  olygfa'n  portreadu  dadl  gorfforol.  Mae'n  defnyddio  elfennau  o'r  jeif,  y  'bump'  a  'body 

slamming'. Mae'n ymosodol, yn greulon ac yn anodd, yn arbennig gan  taw un  cymeriad  sydd yn 

'ymosod' gan mwyaf. Nid yw'r llall yn ceisio ymateb ‐ y mae'n symud ac yn ymddwyn yn oddefol ac 

amddiffynnol.  Gan  fod  y  darn wedi'i  osod  yn  y  gofod  perfformio, mae  yna  adegau  pan  fydd  y 

dawnswyr yn ymwahanu; yn ystod yr eiliadau hyn, bydd cyswllt llygaid a symudiadau pen cynnil yn 

parhau i greu tensiwn rhwng y ddau.  

Dyfeisiau Coreograffig 

Backing Vocals 
Mae'r symudiad ar gyfer y coreograffi yn y fan hon yn 

deillio o ddelweddau a lluniau o goreograffi cantorion 

Motown,  fel  The  Supremes  a  The  Four  Tops.  Caiff  y 

symudiadau eu gwau at ei gilydd  i greu un symudiad 

cymhleth,  estynedig  ac  ailadroddus  sy'n  cael  ei 

berfformio  ar  y  cyd  gan  nifer  o  ddawnswyr.  Mae'r 

amrywiaeth yn y  symudiad yn deillio o'r  ffaith bod y 

perfformwyr  wedi'u  gosod  mewn  safleoedd 

amnewidiol. 

Is a Car (Hair) 
Mae'r  symudiad  hwn  yn  ymddangos  yn 

chwareus  a  chyfeillgar,  ond  mae  iddo  ochr 

ymosodol,  ddiamynedd  hefyd.  Caiff  hyn  ei 

ategu  gan  y  ffaith  bod  dawnswyr  yn  dal  ei 

gilydd,  ac  yn  cymryd  y  pwysau,  gerfydd  ei 

gwallt. Mae gan y rhan fwyaf o'r dawnswyr yn y 

symudiad statws cyfartal ond mae yna un sydd 

ychydig  yn  fwy  dibynnol  ar  y  llall,  ac  fe  ddaw 

hyn  i'r  amlwg  wrth  i'r  dawnsiwr  cyntaf 

ddirywio'n  gynyddol wrth  i GIG  fynd  rhagddo. 

Mae'r  coreograffi wedi'i  seilio  ar  gydbwysedd, 

cyfnewid  pwysau  ac  estyn  terfynau  arferol  y 

corff  trwy  ddal  gwallt  dawnswyr  eraill. Mae'r 

cyrff wedi'u hestyn i'r eithaf o ran cydbwysedd. 

Mae  tynnu'n ysgafn ar wallt dawnsiwr arall yn 

ysgogi newidiadau yng nghyfeiriad, cymhelliant, 

acen a  thempo'r symudiad. Ni ddylai'r ffordd y 

tynnir y gwallt ymddangos yn anaeddfed neu'n 

fympwyol  ‐ caiff y weithred ei chyflawni mewn 

modd gwbl ymarferol. 

Dyfeisiau Coreograffig 

Crash 
Yn  yr  adran  hon,  mae  un  o'r  dawnswyr  (un  o 

aelodau'r  band,  hynny  yw) wedi  drysu  ac mewn 

cyflwr  gwael,  tra  bod  un  arall  yn  ceisio  gofalu 

amdano  –  ei  ddal  yn  agos  a'i  gysuro.  Mae'r 

cymeriad, sydd fel petai wedi cymryd gorddos, yn 

ceisio  ymwahanu,  ac  yn  disgyn  i  fyd  o 

rithweledigaethau  (hallucina ons) brawychus cyn 

dychwelyd  i'r  byd  normal  gyda  help  y  dawnsiwr 

arall. Mae'r dilyniant  yn parhau  tan  i'r dawnsiwr 

dioddefus  ymwahanu'n  llwyr  ac  ildio  fel  petai  i 

lewyg anymwybodol. 

Rewind 
Yn  dilyn  y  symudiad  diwethaf,  lle  mae  un  o 

aelodau'r band yn 'llewygu', mae'r tri dawnsiwr 

arall yn oedi ac yna'n  symud  tuag at eu cyfaill 

anymwybodol.  Maent  yn  dechrau  patrwm  o 

symudiadau  ailadroddus;  fel  rhan  o  ffilm  sy'n 

cael  ei  chwarae  yn  ôl  ac  ymlaen.  Mae'r 

symudiadau  hefyd  yn  cael  eu  perfformio 

ymlaen  ac  am  yn  ôl,  â  chryn  fanylder. Mae'r 

symudiadau yn rhai cyffredin, ystumiol, ond yn 

ymwneud  yn  thema g  ac  yn  emosiynol  â'r 

digwyddiad. 

Ymchwil Nara f 

Amy Winehouse (ganwyd 14 Medi, 1983) Cantores a chyfansoddwraig Seisnig sy'n adnabyddus am 

ei chymysgedd eclec g o nifer o genres cerddorol gan gynnwys R & B, soul, a jazz. Mae Winehouse 

fwyaf adnabyddus am ei llais contralto grymus, ei chamddefnydd o gyffuriau a'i phroblemau iechyd 

meddyliol.  Yn  2005,  aeth  trwy  gyfnod  o  yfed  trwm  a  defnydd  o  gyffuriau;  roedd  ei  hwyliau'n 

gyfnewidiol iawn ac fe gollodd lawer o bwysau. 

  

Mick Jagger (ganwyd 26 Gorffennaf, 1943) Cerddor a chyfansoddwr Seisnig, actor, a chynhyrchydd, 

sy'n adnabyddus fel prif leisydd y band roc The Rolling Stones. Bu Mick Jagger mewn trafferthion â'r 

awdurdodau ar sawl achlysur (am ei ddefnydd honedig o gyffuriau ac o ganlyniad i'w garwriaethau 

niferus) ac yn ystod y cyfnod hwn, doedd e byth yn rhy bell o dudalennau blaen y papurau newydd. 

Fe'i portreadwyd yn aml fel un o brif ffigyrau'r gwrth‐ddiwylliant. 

  

Yeah Yeah Yeahs Band 'indie rock' o America a ffurfiwyd yn Efrog Newydd yn 2000. Ers eu sefydlu, 

mae'r band wedi cynnwys y canwr a'r pianydd Karen O, y gitarydd a'r allweddellwr Nick Zinner, a'r 

drymiwr Brian Chase. Yn ystod eu cyngherddau byw, mae ail gitarydd yn ymuno â nhw, sef David 

Pajo, a ymunodd fel aelod teithiol yn 2009 gan ddisodli Imaad Wasif oedd yn chwarae'r gitâr gyda'r 

grŵp cyn hynny. 

  

The Rolling Stones Grŵp roc o Loegr a ffurfiwyd yn Llundain ym mis Ebrill 1962 gan y gitarydd a'r 

chwaraewr harmonica Brian  Jones, y pianydd  Ian Stewart, y canwr Mick  Jagger a'r gitarydd Keith 

Richards.  Bu'r  gitarydd  bas  Bill Wyman  a'r  drymiwr  Charlie Wa s  hefyd  yn  rhan  o'r  band  ers  y 

ddyddiau cynnar. Y rhythm a'r blŵs oedd y prif ddylanwad ar ganeuon cynnar The Rolling Stones ac 

roedd y grŵp yn gyfrifol am godi ymwybyddiaeth  ryngwladol o'r blŵs  'cyntefig' a  recordiwyd gan 

ar s aid Chess Records,  fel Muddy Waters  (cyfansoddwr y gân Rollin' Stone a roddodd ei enw  i'r 

grŵp). Heb boeni am chwarae blŵs 'dilys', roedd y Rolling Stones o'r cychwyn cyntaf yn grŵp roc a 

rôl, ac maen nhw wedi ysgrifennu a recordio mewn llawer o genres gwahanol. 

  

Edith  Sedgwick  (20  Ebrill,1943  ‐ 16 Tachwedd, 1971) Actores Americanaidd,  'socialite', model  ac 

aeres. Mae hi fwyaf adnabyddus am fod yn un o Superstars Andy Warhol. Cyfeiriwyd at Sedgwick fel 

"Merch y Flwyddyn" yn 1965 ar ôl iddi chwarae'r prif rannau yn nifer o ffilmiau byrion Andy Warhol 

yn y 1960au. Ar ôl cael ei henwi'n "It Girl", cafodd ei henwi hefyd yn "Youthquaker" gan gylchgrawn 

Vogue. 

  

Jarvis Cocker  (ganwyd 19 Medi, 1963) Cerddor  Seisnig ac arweinydd  y grŵp Pulp. Trwy ei waith 

gyda'r band, daeth Cocker i fod yn un o arweinwyr y mudiad Britpop, o ganol y 1990au ymlaen. Ar ôl 

i Pulp gymryd hoe, llwyddodd Cocker i lunio gyrfa unigol lwyddiannus.  

Dros y ddwy dudalen nesaf gwelir paragraffau byrion am rai o'r cymeriadau/grwpiau a ymchwiliwyd 

er mwyn creu seiliau ar gyfer cymeriadau'r band yn 'GIG'. 

Ymchwil Nara f 

John Lennon MBE (9 Hydref, 1940 ‐ 8 Rhagfyr, 1980) Cerddor Seisnig a ddaeth i enwogrwydd byd‐

eang fel un o sylfaenwyr The Beatles, un o'r grwpiau cerddorol mwyaf llwyddiannus ac adnabyddus 

yn hanes cerddoriaeth boblogaidd. Gyda'i gyd‐aelod Paul McCartney, ffurfiodd un o bartneriaethau 

cyfansoddi mwyaf llwyddiannus yr 20fed ganrif. 

  

Keith Moon  (23 Awst, 1946  ‐ 7 Medi, 1978) Cerddor o Loegr oedd yn adnabyddus yn bennaf  fel 

drymiwr y grŵp The Who. Enillodd glod a sylw am ei ddrymio afieithus ac arloesol, ac enw drwg am 

ei ymddygiad ecsentrig oedd yn aml yn hunan‐ddinistriol. Trwy hynny, cafodd y llysenw "Moon the 

Loon". Ymunodd Moon â The Who yn 1964. Chwaraeodd ar bob albwm a sengl a ryddhawyd gan y 

band, o'r  record gyntaf, Zoot Suit, yn 1964  tan yr olaf, Who Are You, a  ryddhawyd yn 1978, dair 

wythnos cyn ei farwolaeth. 

  

Mae'r Pixies yn grŵp  roc amgen o America a ffurfiwyd yn Boston, Massachuse s yn 1986. Mae'r 

grŵp yn cynnwys Black Francis (llais, gitâr), Joey San ago (gitâr), Kim Deal, (gitâr fas,  llais) a David 

Lovering (drymiau). Mae arddull 'roc amgen' y grŵp wedi'i ddylanwadu gangerddoriaeth pync a roc 

indie ac, er ei bod yn dra melodaidd, mae'r gerddoriaeth hefyd yn arw  iawn hefyd. Francis yw prif 

gyfansoddwr caneuon y Pixies ac mae ei ganu yn daer a despret. Ysgrifennodd ganeuon cryp g ar 

bynciau  anghyffredin  fel  UFOs  a  swrrealaeth.  Mae  llawer  o  ganeuon  y  band  yn  cyfeirio  at 

ansefydlogrwydd meddyliol, delweddaeth Feiblaidd dreisgar ac anafiadau corfforol.  

  

Roedd y Sex Pistols yn grŵp pync roc o Loegr a ffurfiwyd yn Llundain yn 1975. Nhw oedd yn gyfrifol 

am  arwain  y mudiad  pync  yn  y Deyrnas Gyfunol  ac  am  ysbrydoli  llawer  o'r  grwpiau  pync  a  roc 

amgen ddaeth wedyn. Er taw dwy flynedd a hanner yn unig oedd hyd eu gyrfa wreiddiol (dim ond 

pedair record sengl a gynhyrchwyd ganddynt ac un albwm s wdio, Never Mind the Bollocks, Heres 

The  Sex  Pistols),  cânt  eu  hystyried  yn  un  o'r  grwpiau mwyaf  dylanwadol  yn  hanes  cerddoriaeth 

boblogaidd. 

Tasg: Ar ôl darllen y wybodaeth flaenorol, gwnewch eich gwaith ymchwil eich hun gan ddefnyddio'r 

cymeriadau/grwpiau  hyn  fel man  cychwyn.  Ymchwiliwch  y  gwahanol  gyfnodau  y mae'r  grwpiau/

cymeriadau  yn perthyn  iddynt. Archwiliwch  yr  hyn  y  gallai dylanwadau  gwleidyddol,  diwylliannol 

neu gymdeithasol y cyfnodau dan sylw fod wedi'i gyfrannu at y gerddoriaeth a gynhyrchwyd, a sut y 

llwyddodd  y  gerddoriaeth  honno,  yn  ei  thro,  i  effeithio  ar  systemau/strwythurau  gwleidyddol, 

diwylliannol a chymdeithasol y cyfnod. 

Tasg Ymchwil 

Tasg: Ar  ôl  cwblhau  eich  gwaith  ymchwil  ar  rai  o'r  ffigurau  allweddol  a  gafodd  ddylanwad  ar  y 

diwydiant cerddoriaeth, archwiliwch eich syniadau eich hun drwy ateb y cwes wn canlynol: 

Pwy yw'r ffigwr cerddorol mwyaf blaenllaw, yn eich barn chi ‐ naill ai o ran yr hyn a gyfrannodd at y 

diwydiant cerddoriaeth neu o ran ei broffil cyhoeddus? Pa resymau allwch chi eu cynnig i ategu eich 

dadl? (Gallwch barhau eich ateb ar ddalen ychwanegol os bydd angen) 

_________________________________________________________________________________

Manylion Cyswllt 

I gael mwy o wybodaeth, cysylltwch â ni: 

  

Earthfall 

Chapter 

Heol y Farchnad 

Caerdydd 

CF5 1QE 

  

(Ffôn) 02920 221 314 

(E‐bost) educa on@earthfall.org.uk 

(WWW) www.earthfall.org.uk 

  

  

Peidiwch ag anghofio am we‐fan swyddogol 'The 

Factory' ar: 

www.east47st.com 

  

  

Gallwch ein dilyn ni hefyd ar: 

Facebook a Twi er 

  

A pheidiwch ag anghofio y gallwch ddweud eich 

dweud ar dudalen Fforwm Earthfall ar Facebook: 

h p://on. .me/ outreach 

Cwmni Cyfyngedig Trwy Warant: 2919355 

Rhif Elusen Gofrestredig: 1048233 

